
2 געהרגעט, 10 פארוואונדעט אין מישיגן קירכע שיסעריי

מישיגן - כאטש צוויי מענטשן זענען געהרגעט געווארן און צען אנדערע זענען פארוואונדעט געווארן 

אין א שיסעריי אטאקע נעכטן פארמיטאג אין א קירכע אין גרענד בלענק, מישיגן, האבן לאקאלע 

באאמטע געמאלדן.

​​​​​​​לויט אויטאריטעטן איז דער שיסער אריינגעפארן מיט זיין קאר אין דעם געביידע און געעפנט פייער 

אין א צייט וואס הונדערטע מענטשן האבן זיך געפונען דערין. דער שיסער האט אונטערגעצינדן דעם 

געביידע איידער ער איז געהרגעט געווארן אין א פייער אויסטויש מיט פאליציי אפיצירן.

יו-ען שטעלט צוריק סאנקציעס אויף איראן צוליב איר נוקלעארע פראגראם

אינטערנאציאנאל - די יו-ען האט צוריקגעשטעלט א וואפן עמבארגא און אנדערע שטרענגע 

סאנקציעס אויף איראן, אריינגערעכנט א רייזע פארבאט אויף פילע איראנער בירגער, צוליב איר 

פראגראם צו אנטוויקלען נוקלעארע וואפן.

בריטאניע, פראנקרייך און דייטשלאנד האבן אנגעפירט די פראצעדור צו ווידער ארויפשטעלן די יו-ען 

סאנקציעס אויף איראן צוליב וואס טעהראן האט נישט איינגעשטימט פאר א פרישע נוקלעארע 

אפמאך.

​​​​​​​איראן האט געמאלדן אז זי רופט צוריק אירע אמבאסאדארן צו בריטאניע, פראנקרייך און 

דייטשלאנד, און ווארנט אז זי וועט שארף רעאגירן.

כאמאס זאגט זי האט פארלוירן קאנטאקט מיט צוויי משכונות וואס ווערן 

געהאלטן אין עזה סיטי

מיטל מזרח - דער מיליטערישער פליגל פון כאמאס האט נעכטן געמאלדן אז זי האט פארלוירן 

קאנטאקט מיט צוויי מדנ"י משכונות וואס ווערן געהאלטן אין עזה סיטי, און האט גערופן די איי.די.עף. 

צו ארויסציען אירע טרופן און אפשטעלן די לופט אטאקעס פאר 24 שעה, כדי קעמפער זאלן קענען 

געפונען די משכונות.

​​​​​​​די מעלדונג פון כאמאס קומט א טאג איידער א געפלאנטע זיצונג אין דעם ווייסן הויז צווישן דער מדנ"י 

פרעמיער מיניסטער נתניהו און דער אמעריקאנער פרעזידענט טראמפ צו דיסקוסירן אן אפמאך צו 

ענדיגן דעם קריג אין עזה און די באפרייאונג פון אלע משכונות.

יערליכן מעמד השבה דורך נקי כפים!
'דרוקט דא' זיך צו מיטכאפן מיטן טויזנטע וועלכע טרעטן אריין צום יום הדין מיט 

ריינע הענט

קאליפארניע - א 79-יעריגער מאן פון דרום קאליפארניע האט אריינגעגעבן א קלאגע אין געריכט 

קעגן דער פעדעראלע רעגירונג פאר $50 מיליאן אין שאדן-געלט, זאגנדיג אז פעדעראלע אגענטן 

האבן פארלעצט זיינע בירגער רעכטן ווען זיי האבן אים אטאקירט דורכאויס אן אימיגראציע 

איבערפאל אויף א קאר-וואש געשעפט דעם סעפטעמבער 9.

וואשינגטאן - פרעזידענט טראמפ איז ערווארטעט זיך צו באטייליגן ביים זיצונג מיט אמעריקאנער 

גענעראלן און אדמיראלן אין קוואנטיקא, ווירדזשיניע, מארגן דינסטאג, א זעלטענע פארזאמלונג פון 

די לאנד'ס מיליטערישע פירערשאפט אין איין ארט, לויט א וואשינגטאן פאוסט באריכט. די ווייסן הויז 

האט נישט קאמענטירט דערויף.

וואשינגטאן - פרעזידענט טראמפ האט געמאלדן אז ער האט פארארדנט די מיליטער צו שיקן טרופן 
צום פארברעכנס-געפלאגטע שטאט פארטלאנד, ארעגאן, און צו באשיצן פעדעראלע אימיגראציע 

איינריכטונגען פון "אינערליכע טעראריסטן", צולייגנדיג אז ער האט געגעבן ערלויבעניש פאר די 

מיליטער זיך צו באנוצן מיט "פולע קראפט אויב נויטיג".

Click here בחנם -התרת קללות

דרוקט דא' צו רעזערווירן דיין עד

וואס צו ערווארטן די וואך אויפן סטאק מארקעט: סעפטעמבער דזשאבס 
באריכט, נייקי פארדינסטן ​​​​​​​

די וואך פרייטאג וועט ארויסקומען די דזשאבס באריכט פאר סעפטעמבער צייגנדיג די צושטאנד פון 

די לעיבער מארקעט און די פולע מאס פון איר שוואכקייט נאכפאלגענדיג די שווערע באריכט פון 

לעצטע חודש.

דינסטאג וועט די שיך קייט-געשעפט נייקי מעלדן פארדינסטן, צוזאמען מיט די קרוז שיף פירמע 

קארניוואל מאנטאג, צווישן אנדערע. דאנערשטאג וועט טעסלא ארויסשטעלן איר דעליוועריס ציפער 

פאר דעם דריטן קווארטל.

​​​​​​​ווי אויך וועלן אינוועסטירער שטארק נאכקוקן די פארהאנדלונגען אין קאנגרעס איבער די רעגירונג 

שאטדאון וועלכע קען פאסירן אויב עס וועט נישט דערגרייכט ווערן א אפמאך ביז דינסטאג נאכט.

כינע פארבאט אימפארטן פון אמעריקאנער סוי-בונדלעך אלס נקמה צו 

טראמפ'ס טאריפס 

כינע האט עטוואס נקמה גענומען קעגן טראמפ'ס טאריפס און די אמעריקאנער עקאנאמיע, און האט 

פארבאטן אימפארטן פון אמעריקאנער סוי-בונדלעך.

פאריאר האט כינע איינגעקויפט העכער $12 ביליאן פון אמעריקאנער סוי-בונדלעך, איבערלאזנדיג 

אמעריקאנער פארמערס מיט הויפענעס פון אומפארקויפטע סוי-בונדלעך.

​​​​​​​כינע טוט דירעקט צילן פארמער וועלכע זענען געווענטליך פייערדיגע קאנסערוואטיווער און 

געשוואוירענע טראמפ שטיצער. טראמפ באטראכט ערנסט פון געבן רעגירונג שטיצע פאר די 

פארמער, אזוי ווי ער האט געטון אין זיין ערשטע טערמין.

דיבורים נפלאים ומרגשים שנאמרו בתוך דרשת יום א' 
סליחות תשכ"ח

ומתאימים מאד לתקופתנו הקשה הזאת

רבינו הקדוש והטהור, לבם ואוהבם של ישראל, מרן 
הגה"ק מצאנז קלויזענבורג זי"ע ועכי"א

עומד ומתדיין כלפי שמים, וטוען להקב"ה
שכלל ישראל איננו יכול לשוב בתשובה

בעוד הם שרויים בצרתם וסבוכים במצוקתם,
ורק כאשר אבינו אב הרחמן יחלצנו ממיצר
וישפיע לנו כל טוב ויגאלנו בגאולת עולם

​​​​​​​נוכל לשוב בתשובה שלימה לפניו.

נ.ב. להשיג שאר הקלטות, ווידיאו'ס, מד"ת של רבינו מצאנז קלויזענבורג 
זי"ע, שנערכו וי"ל על ידינו נא לשלוח אימייל לכתובת: באוצר החיים:

oitzerchaim@gmail.com

צו זעהן קליקט דא )23 מינוט(

קורצע שטיקל 
צו זעהן קליקט דא )6 מינוט(

סענאפי וועט צושטעלן אינסולין פראדוקטן אין אמעריקע פאר $35 פער 

חודש

דער פראנצויזישער מעדיצין פאבריקאנט סענאפי האט געמאלדן אז זי וועט אנהויבן צושטעלן אירע 

אינסולין פראדוקטן פאר $35 פער-חודש-דאזע פאר אלע פאציענטן אין די פאראייניגטע שטאטן.

​​​​​​​די פראגראם, וואס די פירמע האט אריגינעל אונטערגענומען בלויז פאר פאציענטן וואס זענען נישט 

אונטער א געזונטהייט אינשורענס, איז די לעצטע פון א רייע דירעקט-צו-קאנסומער פראגראמען דורך 

פירמעס וואס נידערן מעדיצין פרייזן אין אמעריקע אויף דער פארלאנג פון פרעזידענט טראמפ.

ניו יארק סיטי מעיאר עדעמס ענדיגט ווידערוויילונג קאמפיין

ניו יארק סיטי - אין אן איבערראשנדע שריט האט מעיאר עריק עדעמס געמאלדן אז ער פארלאזט ניו 

יארק סיטי'ס מעיאר פארמעסט צוליב שטייגנדע דרוק צו נידערן די שאנסן פון דער סאציאליסטישע 

זאהראן מאמדאני פון געווינען דעם פארמעסט.

"עס איז געווען אן עהרע צו זיין אייער מעיאר," האט עדעמס געזאגט אין א ווידיאו ארויסגעשטעלט 

אויף סאציאלע מידיע, און דערביי ארויסגעהויבן זיינע זיגן איבער זיין ערשטע טערמין - וואס שליסן 

איין אראפברענגען פארברעכנס, בויען הייזער און זיך אפגעבן מיט דער שטאט'ס ברוטאלע 

אימיגראנטן קריזיס.

​​​​​​​עדעמס האט צוגעענדיגט דעם ווידיאו, זאגנדיג: "כאטש אונזערע דערגרייכונגען, ווייס איך אז איך קען 

נישט פארזעצן מיין קאמפיין, און איך מוטיג שטארק יעדן וואס וועט איבערנעמען דעם שטאטישן הויז 

צו פארזעצן וואס מיר האבן געטון."

חרדישער איד ברוטאל צושלאגן אין פראנקרייך

א שרעקליכע אנטיסעמיטישע אטאקע האט פאסירט אין פראנקרייך, ווען א 77-יעריגער חרדישער 

איד איז ברוטאל אטאקירט געווארן דעם שבת צופרי ווען ער איז ארויס פון א מקוה אין דער 

איל-דע-פראנס ראיאן.

דער עלטערע איד, אידענטיפיצירט אלס זשיל כהן, זאגט אז ער איז געשלאגן געווארן פאר כמעט 

פינף מינוט דורך אטאקירער וועלכע האבן דערביי געשריגן נידריגע אנטיסעמיטישע לאזונגען.

​​​​​​​באאמטע האבן אונטערגענומען אן אויספארשונג, אבער האבן נישט געמאלדן קיין ארעסט אין 

פארבינדונג מיטן אינצידענט. דאס קומט אין א צייט וואס פראנקרייך פלאגט זיך מיט א רעקארד צאל 

אנטיסעמיטישע אינצידענטן - ארויף מיט כמעט 300% זינט 2023, לויט אפיציעלע באריכטן.

Kneidel Inc | 2 Perlman Drive, Monsey, NY 10977
845-237-9385

